
ᑐᓴᒐᒃᓴᖅ 

ᓄᓇᕗᒥ ᒪᓕᒐᓕᐅᖅᑎᑦ ᓴᐳᔾᔨᕗᑦ ᐊᖑᓇᓱᖕᓂᓕᕆᓂᕐᒥᒃ  

ᑯᐃᐸᐃᒃ ᓯᑎ, ᑯᐃᐸᐃᒃ ᐊᒡᒋᓯ 12, 1999-ᖑᑎᓪᓗᒍ - ᒪᓕᒐᓕᐅᖅᑎᐅᖃᑕᐅᔪᑦ ᓄᓇᕗᒧᑦ ᐅᖃᐅᓯᖃᓚᐅᖅᐳᑦ 
ᐱᓇᓱᐊᕈᓯᕆᔭᑦᑎᓐᓂ ᐃᑲᔪᖅᑐᐃᓪᓗᑎᒃ ᐊᖑᓇᓱᖕᓂᓕᕆᓂᕐᒧᑦ ᐱᓕᕆᐊᓂᒃ ᓄᓇᕗᒥ.  

6-ᖑᔪᑦ ᒪᓕᒐᓕᐅᖅᑎᐅᖃᑕᐅᔪᑦ ᑲᑎᒪᔭᖅᑐᖃᑕᐅᓯᒪᖕᒪᑕ ᑲᑎᒪᕐᔪᐊᖅᑎᓪᓗᒋᑦ 38-ᒋᔭᖓᓐᓂ ᑯᐃᓐ 
ᓄᓇᖁᑎᖏᓐᓄᑦ ᑲᑐᔾᔨᖃᑎᒌᖑᔪᑦ. ᐊᕐᕌᒍᑕᒫᑦ ᑲᑎᒪᕐᔪᐊᕆᐊᖅᑐᑦᑎᑦᑎᖃᑦᑕᖅᑐᑦ ᑲᓇᑕᒥ ᒪᓕᒐᓕᐅᖅᑎᐅᔪᓂᒃ 
ᐃᖅᑲᓇᐃᔭᖅᑎᒋᔭᖏᓐᓂᒡᓗ ᑲᑐᔾᔨᖃᑎᒌᖑᔪᓄᑦ ᐃᓚᒋᔭᐅᔪᓂᒃ. ᒪᓕᒐᓕᐅᖅᑎᐅᔪᑦ ᐅᖃᐅᓯᖃᓚᐅᖅᑐᑦ 
ᐃᑲᔪᖅᑐᐃᓪᓗᑎᒃ ᐊᖑᓇᓱᖕᓂᓕᕆᓂᕐᒧᑦ ᐱᓕᕆᔨᐅᔪᓂᒃ ᓯᓚᕐᔪᐊᕐᒥ ᐊᑲᕆᔭᐅᖃᑦᑕᖏᑦᑐᑦ ᐱᓪᓗᒋᑦ.  

"ᐊᕐᕕᓕᕐᔪᐊᕐᒥᐅᑦ ᐊᒃᓱᕈᓴᒃᑎᑕᐅᓂᖓᑦ ᓴᖅᑭᔮᖅᑎᑦᓯᕗᖅ ᐱᓕᕆᒃᑲᓐᓂᕆᐊᖃᕐᓂᑦᑎᓐᓂᒃ ᑐᑭᓯᑎᑦᓯᒐᓱᐊᕐᓗᑕ 
ᐃᓕᖅᑯᓯᑦᑎᓐᓂᒃ ᐊᒻᒪ ᐱᖅᑯᓯᑦᑎᓐᓂᒃ", ᐅᖃᓚᐅᖅᑐᖅ ᔪᕋᐃᔭᔅ ᐳᑭᕐᓇᒃ, ᒪᓕᒐᓕᐅᖅᑎᐅᔪᖅ ᓇᑦᑎᓕᖕᒧᑦ.  

ᓄᓇᓕᐅᔪᑦ ᐊᕐᕕᓕᒡᔪᐊᕐᒥᐅᑦ ᖃᐅᔨᒪᔭᐅᓕᕐᒪᑕ ᐊᒃᓱᕈᖅᑎᓪᓗᒋᑦ ᐅᑎᖅᑎᑦᑎᓇᓱᐊᖅᑎᓪᓗᒋᑦ ᕿᑐᓐᖓᐅᔭᖁᑎᒥᖕᓂᒃ 
ᐃᓄᐃᑦ ᓴᓇᐅᒐᖏᓐᓂᒃ, ᒥᐊᓕᒐᕐᒥᐅᓄᑦ ᐃᓯᖅᐸᓪᓕᐊᔪᓄᑦ ᓇᐅᑦᑎᕐᓱᖅᑎᓂᑦ ᑎᒍᔭᐅᑎᓪᓗᒋᑦ ᒪᓕᒐᖓᑦ ᐳᐃᔨᑦ 
ᓴᐳᒻᒥᔮᖅᑕᐅᓂᖓᓄᑦ ᒪᓕᒃᖢᒍ. ᕿᑐᓐᖓᐅᔭᐃᑦ ᕿᓯᕋᔭᐅᓪᓗᑎᒃ ᐊᒻᒪ ᐊᕐᕕᐅᑉ ᓴᐅᓂᖏᓐᓂᒃ ᓴᓇᓯᒪᓪᓗᑎᒃ.  

"ᕿᓯᕋᔭᒃ ᐅᐊᓯᑰᖅ ᐊᑐᖅᑕᕋ ᐅᓪᓗᒥ ᐊᖅᓵᖅᑕᐅᔾᔪᑎᒋᔪᓐᓇᑦᑎᐊᕐᒥᔭᕋ ᐊᒥᐊᓕᒃᑲᒥᐅᓄᑦ ᐃᓯᖅᐸᓪᓕᐊᔪᑦ 
ᓇᐅᑦᑎᖅᓱᖅᑎᖏᓐᓄᑦ, ᐊᕐᕕᓕᒡᔪᐊᕐᒥᐅᑎᑐᑦ", ᑕᐃᒪᓐᓇ ᐅᖃᓚᐅᖅᑐᖅ ᕼᐊᓐᑕ ᑑᑐ, ᒪᓕᒐᓕᐅᖅᑎᐅᔪᖅ ᐃᖃᓗᐃᑦ 
ᕿᑎᐊᓄᑦ. ᐅᖃᓚᐅᕆᓪᓗᓂ ᐃᒪᓐᓇ " ᐅᒃᐱᕈᒃᑐᖓ ᑐᑭᓯᒪᔭᐅᖏᓗᐊᕐᒪᑕ ᐊᖑᓇᓱᒍᓯᐅᔪᑦ ᓄᓇᕗᑦ ᐃᓗᐊᓂ".  

ᒪᓕᒐᓕᐅᖅᑎᐅᔪᑦ ᑲᑐᔾᔨᖃᑎᒌᓄᑦ ᑲᑎᒪᔭᖅᑐᖃᑕᐅᓯᒪᔪᑦ ᓯᓚᕐᔪᐊᕐᒥᓐᖔᕐᓯᒪᓪᓗᑎᒃ ᑯᐃᓐ ᓄᓇᖁᑎᖏᓐᓂᑦ ᑕᕆᐅᑉ 
ᐊᑭᐊᓂᕐᒥᐅᑦ ᐃᓚᐅᓪᓗᑎᒃ ᓄᓇᖅᑲᑎᒌᖏᑦᑐᑦ.  

"ᑲᑎᒪᕐᔪᐊᖅᑎᓪᓗᒋᑦ ᓴᖅᑭᑎᑦᓯᔪᓐᓇᕐᕕᖃᑦᑎᐊᓚᐅᖅᑐᑦ, ᓄᖑᑦᑎᕙᓪᓕᐊᖏᓪᖢᑎᒃ ᓂᕐᔪᑎᓂᒃ ᐃᓄᐃᑦ 
ᐊᖑᓇᓱᖃᑦᑕᕐᓂᖏᓐᓂᒃ", ᐅᖃᓚᐅᖅᑐᖅ ᐅᓛᔪᒃ ᐊᑭᓱᒃ, ᒪᓕᒐᓕᐅᖅᑎᐅᔪᖅ ᕿᑭᖅᑖᓘᑉ ᓂᒋᐊᓄᑦ. ᐱᒻᒪᕆᐊᓘᖕᒪᑦ 
ᑲᓇᑕᒥ ᐱᓕᕆᖃᑎᒋᔭᕗᑦ ᑕᕆᐅᓪᓗ ᐊᑭᐊᓂᕐᒥᐅᑕᐅᔪᑦ ᐃᓕᑕᖅᓯᔭᕆᐊᖃᕐᒪᑕ ᐊᖑᓇᓱᖕᓂᓕᕆᓂᒃᑯᑦ 
ᐱᓕᕆᓂᐅᔪᖅ ᐃᓅᓯᑦᑎᓐᓄᑦ ᐊᒻᒪᓗ ᓄᓇᖁᑎᒋᔭᑦᑎᓐᓄᑦ ᐱᒻᒪᕆᐊᓘᓂᖓᖓᓄᑦ.  

ᑐᓴᕆᐊᒃᑲᓐᓂᕈᒪᒍᕕᑦ ᑐᓴᖅᑎᑦᑐᓐᓇᖅᑕᐃᑦ:  

ᓕᕙᐃ ᐹᓂᐸᔅ 
ᒪᓕᒐᓕᐅᖅᑎᐅᖃᑕᐅᔪᖅ ᓄᓇᕗᒥ 
ᐅᖄᓚᐅᑖ: (867) (867)  
ᓱᑲᑦᑐᒃᑰᕈᑖ: (867) (867) (867)  
(867)  

 


